
মলয়ার বারমাসী
৪১৩



শুন শুন সুন্দর কন্যা আমার কথা ধর।

আমার না সঙ্গে তুমি চল নিজ ঘর॥

মাও বাপ কাইন্দা কন্যা লো তোর অন্ধ করছে আঁখি।

এমন সুন্দর রূপ কভু না চখে দেখি॥

ছয় বচ্ছর গেছে লো কন্যা তারা আছে বা না আছে।

নবরঙ্গপুরের কথা আমার জানা আছে॥

পরিচয় কথা কন্যা কহি যে তোমারে।

থলভূমের ভূমা রাজা আমি পুত্র তার॥

বনেত আইলাম কন্যা করিতে শিকার।

শিকার না পাই কন্যা ঘুরিয়া বিস্তর।

বিধি মিলাইল নিধি বনের ভিতর

চল চল সুন্দর কন্যা আপন দেশে চল।

জুড়িয়া রহলো কন্যা আপন মায়ের কোল॥

তোরে থইয়া কেমনে যাইব আমার রাজ্যদেশ।

ঝাড়িয়া বান্ধলো কন্যা আপন মাথার কেশ॥”(১—৪৬)






(৮)







রাজার পুত্র পাগল হইল রাজা ভাবিয়া না পায়।

সাধুরে ডাকিয়া রাজা বৃত্তান্ত জানায়॥

তবে সাধু কহে রাজা আমার কথা ধর।

এই কন্যা না করিব তোমার পুত্রের ঘর॥

বয়সে বয়সী কন্যা মন গেছে তার।

থলভূমের রাজপুত বসন্ত কুমার॥

তবেত শুনিয়া রাজা গোম্বায়[১] জ্বলিল।

কোটালে ডাকিয়া রাজা সাধুরে বান্ধিল॥(১—৮)






	↑ গোস্বা=ক্রোধ।

